
�上一齣

第二十六齣　拐兒紿誤

下一齣�

【打球場】〔淨上〕幾年間。爲拐兒。脫空說謊爲最。遮莫你是怎生俌俏的。也落在我

圈套。

自家脫空爲活計。掏摸作生涯。劍舌鎗脣伶俐的。也引教他懵懂。虛脾甜口慳吝的。也

哄教他粧風。鄕貫何曾有定居。姓名誰人知眞實。粧成圈套。見了的便自入來。做就機

關。入着的怎生出去。騙了鍾馗手裏寶劍。拐了洞賓瓢裏仙丹。果然來無跡。去無蹤。

對面騙人如撮弄。縱使和你行。和你坐。當場賺你怎埋寃。拐兒陣裏先鋒。哄局門中大

將。何用剜牆穵壁。強如黑夜偸兒。不索挾斧持刀。眞個白晝劫賊。正是天不生無祿之

人。地不長無根之草。自家打聽得蔡狀元家住陳留。父母在堂。久無消息。他如今要寄

家書囘去。況我在陳留走得慣熟。頗習語音。不免粧扮做陳留人。假寫他父母家書遞與

他。必有囘音。倘或附帶些金帛囘家。也不見得覓卻一個小富貴。便不然也索與我些路

費囘家。這里便是蔡狀元府前。不免進入去咱。呀怎的不見一個人。我且咳嗽一聲。〔

末上〕侯門深似海。不許外人敲。〔相見介〕你是那裏人。來此有甚勾當。〔淨〕小子

從陳留來。蔡相公的老大人有家書在此。〔末〕呀。我相公正要乘便寄家書囘去。你來

得恰好。待我請相公出來。〔請介生上〕

【鳳凰閣】尋鴻覓雁。寄個音書無便。謾勞囘首望家山。和那白雲不見。淚痕如線。想

鏡裏孤鸞影單。

〔末〕吿相公得知。有一個漢子。說他從陳留郡來。有老相公的家書在此。〔生〕快請

他進來。〔相見介生〕多承足下帶得我家書來呵。〔淨〕小子奉老大人尊命。特遞在此。

〔淨遞書介〕

【一封書】〔生〕一從你去離。我在家中常念你。功名事怎的。想多應折桂枝。幸得爹

娘和媳婦。各保安康無禍危。謝天謝地。且喜家中多安樂。見家書。可知之。及早囘來

莫更遲。

天那。我豈不要囘去。爭奈不由我。院子。你引鄕親到後堂茶飯。一面取紙筆。待我寫

家書。就附與他去。可取些金珠碎銀過來。〔生寫書介〕

【下山虎】男邕百拜大人尊前。一自離膝下。頓經數年。目斷萬里關山。鎭日望懸。一

向那堪音信斷。名利事。歎牽綰。謾勞珠淚漣。上表辭金殿。要辭了官。爭奈君王不見

憐。

【蠻牌令】忽爾拜尊翰。激切意懸懸。幸喜爹娘和媳婦。盡安健。奈兒身淹留旅邸。不

能彀承奉慈顏。匆匆的聊附寸牋。草草伏乞尊照不宣。

鄕親。我這一封書。幷這金珠。托你將到俺家裏。與老相公收下。傳示家中大小。俺早

晚便囘來。教他放心。不須憂慮。〔淨〕小子理會得。〔生〕這些碎銀。送與鄕親路上

做盤費。〔淨〕多謝。多謝。

【駐馬聽】〔生〕書寄鄕關。說起敎人心痛酸。鄕親。傳示俺八旬爹媽。道與俺兩月妻

房。隔涉萬水千山。啼痕緘處翠綃斑。夢魂飛遶銀屛遠。〔合〕報道平安。想一家賀喜。

只說道再相見。

【前腔】〔末〕遙憶鄕關。有個人人凝望眼。他頻看飛雁。望斷孤舟。倚遍危欄。見這

銀鉤飛動彩雲箋。又索玉筯界破殘妝面。〔合前〕

【前腔】〔淨〕西出陽關。卻歎今朝行路難。念取經年離別。跋涉萬里程途。帶着一紙

雲箋。只怕豺狼紛擾路途間。雁鴻怕不到家鄕畔。〔合前〕

憑伊千里寄佳音。　　　　說盡離人一片心。

須知相別經多載。　　　　方信家書抵萬金。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

